
 Парадак правядзення гарадской

 інтэрнэт-алімпіяды па вучэбных
 прадметах “Беларуская мова” і “Беларуская       літаратура” ў 2024 годзе
I АГУЛЬНЫЯ ПАЛАЖЭННІ
1. Парадак правядзення інтэрнэт-алімпіяды па вучэбных прадметах “Беларуская мова” і “Беларуская літаратура” (далей – алімпіяды) распрацаваны ў адпаведнасці з патрабаваннямі: 
Інструкцыі аб парадку правядзення рэспубліканскай алімпіяды па вучэбных прадметах, зацверджанай пастановай Міністэрства адукацыі Рэспублікі Беларусь ад 20.11.2003 № 73 (у рэдакцыі пастановы Міністэрства адукацыі Рэспублікі Беларусь ад 09.02.2022 № 27);
загада дзяржаўнай установы адукацыі “Мінскі гарадскі інстытут развіцця адукацыі” ад 30.08.2024 года № 86-ОС «Аб правядзеннi гарадской інтэрнэт- алімпіяды па вучэбных прадметах».
Ва ўмовах забеспячэння санітарна-эпідэміялагічнага дабрабыту насельніцтва і прадухілення распаўсюджвання каранавіруснай інфекцыі (COVID-19) пры правядзенні другога (вочнага) этапу алімпіяды неабходна кіравацца санітарна-эпідэміялагічнымі рэкамендацыямі Міністэрства аховы здароўя Рэспублікі Беларусь.
II КОЛЬКАСЦЬ ЭТАПАЎ АЛІМПІЯДЫ, МЕСЦА І ТЭРМІНЫ ПРАВЯДЗЕННЯ 

2. Інтэрнэт-алімпіяда па вучэбных прадметах “Беларуская мова” і “Беларуская літаратура” для вучняў 7–8 класаў праводзіцца ў два  этапы:

першы этап (завочны) –  01.10.2024 – 08.10. 2024;
другі этап (вочны) – 30.10.2024 на базе дзяржаўнай установы адукацыі“ Гімназія з беларускай мовай навучання № 23 г.Мінска”.

III ФОРМЫ ЭТАПАЎ АЛІМПІЯДЫ І ПРАЦЯГЛАСЦЬ ІХ ПРАВЯДЗЕННЯ

3. Для правядзення першага (завочнага) этапу алімпіяды заданні размяшчаюцца на сайце дзяржаўнай установы адукацыі “Мінскі гарадскі інстытут развіцця адукацыі” (http://do.minsk.edu.by) і актывізуюцца ў дзень пачатку этапу.
 Форма правядзення першага (завочнага) этапу – тэст. 
 Працягласць выканання заданняў складае 45 хвілін.
4. Другі (вочны) этап алімпіяды праводзіцца ў форме комплекснай работы па беларускай мове і беларускай літаратуры. 
Працягласць другога (вочнага) этапу – 1 гадзіна 30 хвілін.
IV САСТАЎ УДЗЕЛЬНІКАЎ АЛІМПІЯДЫ 
5. У  першым (завочным) этапе алімпіяды прымаюць удзел усе жадаючыя вучні 7–8 класаў, якія аплацілі ва ўстаноўлены тэрмін арганізацыйны ўзнос і зарэгістрыраваліся на сайце http://do.minsk.edu.by.                                        

6. Інфармацыя пра колькасць, састаў удзельнікаў першага (завочнага),  другога (вочнага) этапу алімпіяды размяшчаецца праз 10 дзён пасля заканчэння першага (завочнага) этапу алімпіяды на сайце сайте http://do.minsk.edu.by.  

7. У  другім (вочным) этапе алімпіяды прымаюць удзел не больш за 30 удзельнікаў кожнай паралелі (7–8 класаў), якія набралі найбольш балаў у першым (завочным) этапе алімпіяды.

 8. Па-за квотай у састаў удзельнікаў другога (вочнага) этапу алімпіяды ўключаюцца пераможцы гарадской інтэрнэт-алімпіяды па вучэбных прадметах «Беларуская мова» і «Беларуская літаратура», узнагароджаныя дыпломам I ступені ў 2023/2024 навучальным годзе.  
V КІРАЎНІЦТВА АРГАНІЗАЦЫЯЙ І ПРАВЯДЗЕННЕМ ІНТЭРНЭТ-АЛІМПІЯДЫ 
9. Агульнае кіраўніцтва арганізацыяй i правядзеннемі інтэрнэт-алімпіяды ажыццяўляе арганізацыйны камітэт (далей – аргкамітэт). 
10. У састаў аргкамітэта ўключаюцца асобы, адказныя за арганізацыю і суправаджэнне 

11. Аргкамітэт:

распрацоўвае і зацвярджае праграму правядзення;
забяспечвае захаванне алімпіядных заданняў і іх канфідэнцыяльнасць;

распрацоўвае схему рассадкі ўдзельнікаў другога этапу інтэрнэт-алімпіяды ў кабінетах (аўдыторыях);

забяспечвае вядзенне базы даных удзельнікаў інтэрнэт-алімпіяды;

узнагароджвае пераможцаў інтэрнэт-алімпіяды;

уносіць прапановы ў праграму правядзення другога этапу алімпіяды;

забяспечвае арганізацыю размяшчэння, медыцынскага абслугоўвання ўдзельнікаў другога этапу алімпіяды, работу буфета; 
стварае ўмовы для захоўвання алімпіядных заданняў, работ удзельнікаў;

прадастаўляе памяшканні для работы членаў журы, упаўнаважанага прадстаўніка, кіраўнікоў каманд;

рыхтуе да пачатку алімпіяды канцылярскія прылады для работы ўдзельнікаў;

вызначае для правядзення алімпіяды памяшканні, распрацоўвае схему рассадкі вучняў;

забяспечвае камп’ютарным абсталяваннем адказных за вядзенне базы даных удзельнікаў  другога этапу алімпіяды;

забяспечвае дзяжурства ў месцы правядзення другога этапу інтэрнэт-алімпіяды.

VI ПРАВЯДЗЕННЕ ДРУГОГА (ВОЧНАГА) ЭТАПУ 
12. Асобы, адказныя за суправаджэнне тура другога этапу, правяраюць удзельнікаў па схеме рассадкі.  
13. Перасаджваць удзельнікаў другога этапу на іншае месца дазваляецца асобе, адказнай за суправаджэнне тура алімпіяды, па ўзгадненні з упаўнаважаным прадстаўніком арганізацыйнага камітэта. 
14. Упаўнаважаны прадстаўнік разам са старшынёй журы другога этапу забяспечваюць алімпіяднымі заданнямі кожнага ўдзельніка.
15. Перад выкананнем задання ўдзельнік запаўняе адпаведныя графы асабістай карткі ўдзельніка другога этапу алімпіяды.
16. Час для выканання алімпіядных заданняў адлічваецца ад моманту давядзення тэкстаў заданняў да ўдзельнікаў другога этапу алімпіяды.
17. На тытульным i іншых лістах, на якіх выконваюцца алімпіядныя заданнi, удзельнікам алімпіяды забараняецца рабіць паметкі. 
18. У час правядзення алімпіяды у кабінетах (аўдыторыях) знаходзяцца толькі адказныя за суправаджэнне тура другога этапу. 
19. Падчас правядзення алімпіяды вучні могуць задаваць у пісьмовай форме пытанні, якія не тычацца спосабаў, метадаў і сутнасці выканання заданняў (не больш за тры пытанні ад аднаго вучня). Адказны за суправаджэнне алімпіяды атрымлівае пытанне ад вучня на лісце А4 са штампам, у якім прадугледжана месца для адказу. Пытанне вучня перадаецца старшыні (або членам журы), якія знаходзяцца ў спецыяльна адведзеным пакоі. Члены журы пісьмова (сцісла) адказваюць на пастаўленае пытанне і аддаюць адказ адказнаму за суправаджэнне алімпіяды. Адказны за суправаджэнне алімпіяды зачытвае ўслых пытанне і адказ на яго ва ўсіх аўдыторыях адпаведнага класа (ліст адказу вучню не перадаецца).
20. Пасля заканчэння алімпіяды ўдзельнікі здаюць выкананыя заданні з прымацаваным да іх бланкам асабістай карткі ўдзельніка, чарнавік адказнаму за суправаджэнне алімпіяды. У сваю чаргу адказны за суправаджэнне алімпіяды перадае дадзеныя матэрыялы ўпаўнаважанаму прадстаўніку аргкамітэта другога этапу алімпіяды або старшыні журы.
VII ПРАВЫ І АБАВЯЗКІ ЎДЗЕЛЬНІКАЎ ДРУГОГА ЭТАПУ  АЛІМПІЯДЫ
21. У час выканання завочнага этапу інтэрнэт-алімпіяды ўдзельнік 
мае права:

пачаць выконваць заданні асабіста ў любы час пасля рэгістрацыі на  МГПДН  і аплаты арганізацыйнага ўзноса да заканчэння даты правядзення першага этапу;

выконваць заданні на персанальных камп’ютарах і ноўтбуках. У выпадку выкарыстання ўдзельнікам мабільных прыстасаванняў (мабільных тэлефонаў, смартфонаў, планшэтаў) пры выкананні заданняў арганізацыйны камітэт не прымае пісьмовых заяў аб тэхнічным збоі і дае права паўторнага праходжання іспытаў. 
22. У час правядзення вочнага этапу інтэрнэт-алімпіяды ўдзельнік 

мае права: 
карыстацца канцылярскімі прыладамі, матэрыяламі ў друкаваным выглядзе, прадстаўленымі арганізатарамі алімпіяды;

 задаваць пытанні журы па ўмове алімпіяднага задання (пытанне павінна быць сфармулявана карэктна);

пакідаць месца выканання алімпіяднага задання ў выключных выпадках з дазволу і ў суправаджэнні адказнага за суправаджэнне алімпіяды; 
          выходзіць з кабінета (аўдыторыі) адначасова могуць не больш за два ўдзельнікі.

23. Удзельнікам другога этапу пры выкананні алімпіядных заданняў забараняецца:

прыносіць і выкарыстоўваць кнігі, сшыткі, запісы, электронныя носьбіты інфармацыі, мабільныя тэлефоны і іншыя сродкі электроннай сувязі; 

размаўляць, мяняць месца свайго размяшчэння без дазволу адказнага за суправаджэнне этапу, абменьвацца запісамі з іншымі ўдзельнікамі. 

24. Невыкананне ўдзельнікам алімпіяды любога з названых патрабаванняў дадзенага Парадка будзе з’яўляцца прычынай для яго дыскваліфікацыі.  

25. Удзельнік вочнага этапу абавязаны:

      Выконваць правілы бяспечных паводзін; выконваць праграму правядзення інтэрнэт-алімпіяды. 
26. Удзельнікаў вочнага этапу інтэрнэт-алімпіяды суправаджаюць да месца правядзення этапу законныя прадстаўнікі або педагагічныя работнікі. Названыя асобы ў гэты перыяд нясуць адказнасць за жыцце і здароўе непаўналетніх. 
VIII ПАРАДАК ШЫФРАВАННЯ І ДЭШЫФРАВАННЯ РАБОТ ДРУГОГА ЭТАПУ
27. Шыфраванне работ удзельнікаў другога этапу ажьццяўляе ўпаўнаважаны прадстаўнік аргкамітэта другога этапу алімпіяды. У час шыфравання кожнаму ўдзельніку прысвойваецца індэнтыфікацыйны нумар, які заносіцца на тытульны ліст яго работы і чарнавіка. За забеспячэнне канфідэнцыяльнасці ідэнтыфікацыйных нумароў удзельнікаў нясе адказнасць упаўнаважаны прадстаўнік аргкамітэта другога этапу алімпіяды.
28. Дэшыфраванне работ удзельнікаў праводзіцца ўпаўнаважаным прадстаўніком аргкамітэта другога этапу сумесна з прадстаўнікамі мясцовага аргкамітэта пасля завяршэння работы журы. 
IX КОЛЬКАСНЫ І ЯКАСНЫ СКЛАД І ПАРАДАК РАБОТЫ ЖУРЫ
29. Склад журы фарміруецца аргкамітэтам з настаўнікаў беларускай мовы і літаратуры вышэйшай і першай кваліфікацыйнай катэгорыі ў залежнасці ад колькасці ўдзельнікаў па класах. 

30. Журы ўзначальвае старшыня, у яго адсутнасць – намеснік старшыні.

31. Журы другога этапу:

правярае і ацэньвае выкананне алімпіядных заданняў;

вызначае пераможцаў інтэрнэт-алімпіяды;

разглядае звароты ўдзельнікаў па пытаннях, якія ўзніклі ў іх па выніках ацэньвання выкананых імі алімпіядных заданняў, пасля завяршэння другога этапу алімпіяды;

уносіць прапановы ў аргкамітэт другога этапу па ўзнагароджванні ўдзельнікаў.
32.Старшыня журы размяркоўвае прадстаўнікоў журы для ацэньвання алімпіядных заданняў удзельнікаў другога этапу i вызначае з ix ліку адказнага за арганізацыю праверкі выканання алімпіядных заданняў у кожнай паралелі. Адказны за арганізацыю праверкі выканання алімпіядных заданняў у кожнай паралелі размяркоўвае прадстаўнікоў журы па ацэньванні пэўных заданняў. 
33. Пасля шыфравання работ упаўнаважаны прадстаўнік аргкамітэта другога этапу алімпіяды перадае работы ўдзельнікаў алімпіяды адказнаму за арганізацыю праверкі выканання алімпіядных заданняў у адпаведнай паралелі.
34. Журы ацэньвае алімпіядныя заданні ў дзень правядзення алімпіяды. Вынікі ацэньвання выносяцца на тытульны ліст алімпіяднай работы ўдзельніка. Кожны член журы вынікі ацэньвання пацвярджае сваім подпісам. Вынікі праверкі заносяцца ў пратакол.

35. Пасля завяршэння работы адказныя за арганізацыю праверкі работ у кожнай паралелі перадаюць алімпіядныя работы ўдзельнікаў упаўнаважанаму прадстаўніку аргкамітэта другога этапу алімпіяды.

Пасля заканчэння другога этапу рэспубліканскай алімпіяды журы перадае ў аргкамітэт выніковыя пратаколы і выкананыя ўдзельнікамі алімпіядныя заданні.

X ПАРАДАК АЗНАЯМЛЕННЯ ЎДЗЕЛЬНІКАЎ З ВЫНІКАМІ АЦЭНЬВАННЯ АЛІМПІЯДНЫХ ЗАДАННЯЎ І РАЗГЛЯДУ ЖУРЫ ЗВАРОТАЎ УДЗЕЛЬНІКАЎ ПА ПЫТАННЯХ АЦЭНЬВАННЯ ВЫКАНАНЫХ ЗАДАННЯЎ 

36. Пасля завяршэння другога этапу алімпіяды журы праводзіць аналіз выканання ўдзельнікамі алімпіядных заданняў.


37. Пасля разбору алімпіядных заданняў удзельнікі маюць права паглядзець свае работы, задаць пытанні, калі такія ўзніклі. Звароты ўдзельнікаў па пытаннях ацэньвання выкананых імі алімпіядных заданняў разглядаюцца журы ў дзень прагляду работ.

38. Спрэчныя пытанні разглядаюцца сумесна са старшынёй журы і ўпаўнаважаным прадстаўніком аргкамітэта. Пры неабходнасці праводзіцца пасяджэнне журы, на якім прымаецца канчатковае рашэнне па ацэньванні адпаведнага алімпіяднага задання.
XI ПАРАДАК ВЯДЗЕННЯ БАЗЫ ДАНЫХ УДЗЕЛЬНІКАЎ ДРУГОГА ЭТАПУ 
39. Запаўненне базы даных да дэшыфравання работ і разгляду зваротаў па пытаннях,  якія ўзніклі ва ўдзельнікаў па выніках ацэньвання выкананых імі алімпіядных заданняў, ажыццяўляецца па ідэнтыфікацыйных нумарах. 
XII ЗАХАВАННЕ ЗАДАННЯУ І РАБОТ УДЗЕЛЬНІКАЎ 
40. Алімпіядныя заданні другога этапу:
захоўваюцца ў апячатаным памяшканні (сейфе);

раскрываюцца членамі аргкамітэта другога этапу ў прысутнасці ўдзельнікаў алімпіяды.

41. У час правядзення другога этапу выкананыя работы захоўваюцца ў сейфе ўстановы адукацыі, на базе якой праводзіцца алімпіяда. 

42. Работы захоўваюцца ў ДУА “Мінскі гарадскі інстытут развіцця адукацыі” да 1 верасня 2025 года.

XIII ПАДВЯДЗЕННЕ ВЫНІКАЎ 
43. Пераможцы другога этапу ўзнагароджваюцца дыпломамі І, ІІ і ІІІ ступені. Іх колькасць вызначаецца па класах зыходзячы з наступнай прапорцыі: колькасць дыпломаў І ступені не павінна перавышаць 20%, ад колькасці пераможцаў, ІІ ступені – 30%, ІІІ ступені – 50% з улікам правіл матэматычнага акруглення.
Па рашэнні журы асобныя ўдзельнікі другога этапу могуць быць узнагароджаны пахвальным водзывам. 

44. Колькасць пераможцаў можа быць павялічана па рашэнні журы ў выпадку, калі некалькі ўдзельнікаў набралі аднолькавую колькасць балаў. 

